
Annotatsiya: Ushbu maqolada iqtisodiyotning raqobatbardoshligini oshirish, resurs tejamkor va ekologik xavfsiz 
jamiyatni barpo etish, ijtimoiy tenglikni ta’minlash kabi vazifalar yoritilgan. Atrof-muhitni muhofaza qilish va yashil o‘sish 
iqtisodiyotning barqaror rivojlanishining muhim omili hisoblanadi. Bu jamiyatimizning ekologik va iqtisodiy jihatlari 
o‘rtasidagi muvozanatning turli talqinlarini o‘z ichiga oladi. Maqolada barqaror iqtisodiy o‘sishga ekologik bog‘liqlik ko‘rib 
chiqiladi.
Bundan tashqari, mintaqalarda yashil iqtisodiyotga o‘tishning maqsad va vazifalari, shuningdek, mintaqada "yashil 
iqtisodiyot" asosida barqaror iqtisodiy o‘sishni ta’minlash masalalari tahlil qilingan. Resurslardan oqilona foydalanish, 
katta hajmdagi investitsiyalarni jalb qilish, qayta tiklanadigan energiya manbalaridan samarali foydalanish va energiya 
tejamkor texnologiyalarni rivojlantirish muhim ahamiyat kasb etishi ta’kidlangan.
Maqolada iqtisodiy faoliyatning atrof-muhitga ta’siri aniqlanadi va ekologik barqaror o‘zgarishlar hamda Turli SDG 
(Sustainable Development Goals) maqsadlariga erishish o‘rtasidagi bog‘liqlik o‘rganiladi.

Kalit soʻzlar: Yashil iqtisodiyot, ekologik iqtisodiyot, energiya samaradorligi, qayta tiklanadigan energiya, degradatsiya, 
modernizatsiya, diversifikatsiya, muqobil energiya, CO₂ emissiyasi, barqaror texnologiyalar.

Abstract: This article highlights the tasks of increasing the competitiveness of the economy, building a resource-efficient 
and environmentally safe society, and ensuring social equality. Environmental protection and green growth are important 
factors in the sustainable development of the economy.
This includes various interpretations of the balance between the ecological and economic aspects of our society.
The article examines the ecological dependence of sustainable economic growth.
In addition, it discusses the goals and tasks of transitioning to a green economy in the regions and ensuring sustainable 
economic growth based on the "green economy" model.
Special emphasis is placed on the rational use of resources, attracting large investments, effective use of renewable 
energy sources, and the development of energy-saving technologies.
The article also identifies the impact of economic activity on the environment and examines the relationship between 
environmentally sustainable changes and the achievement of various Sustainable Development Goals (SDGs).
Key words: Green economy, ecological economy, energy efficiency, renewable energy, degradation, modernization, 
diversification, alternative energy, CO₂ emissions, sustainable technologies.

Аннотация: В данной статье освещены задачи повышения конкурентоспособности экономики, построения 
ресурсоэффективного и экологически безопасного общества, обеспечения социального равенства. Защита 
окружающей среды и «зеленый рост» являются важными факторами устойчивого развития экономики. Это 
включает в себя различные интерпретации баланса между экологическими и экономическими аспектами нашего 
общества.
В статье рассматривается экологическая зависимость устойчивого экономического роста.
Кроме того, обсуждаются цели и задачи перехода к «зеленой экономике» в регионах и вопросы обеспечения 
устойчивого экономического роста на основе принципов «зеленой экономики».
Особое внимание уделено рациональному использованию ресурсов, привлечению крупных инвестиций, 
эффективному использованию возобновляемых источников энергии и развитию энергосберегающих технологий.
Статья также определяет влияние экономической деятельности на окружающую среду и исследует взаимосвязь 
между экологически устойчивыми изменениями и достижением различных Целей устойчивого развития (ЦУР).

Ключевые слова: Зеленая экономика, экологическая экономика, энергоэффективность, возобновляемые 
источники энергии, деградация, модернизация, диверсификация, альтернативная энергетика, выбросы CO₂, 
устойчивые технологии.

K I R I S H
Atrof-muhit muammolari qadim zamonlardan buyon mavjud bo‘lgan. 1960-yillardan 1990-yillargacha bu 

masala ekologlar, iqtisodchilar, sotsiologlar va xalqaro siyosatchilarni jiddiy xavotirga solgan. XXI asrda jahon 
iqtisodiyotining tez o‘sishi, iqtisodiy globallashuvning kengayishi va yangi mehnat taqsimoti natijasida ushbu 
masala yanada keskin tus oldi.

Ekologik sifatning yaxshilanishi inson uchun farovon hayot qurish sharoitlarini yaratish, atrof-muhit bilan 
bog‘liq muammolarni bartaraf etish hamda ijtimoiy tenglikni ta’minlashni anglatadi. Bugungi kunda aholi 
o‘rtasida, shuningdek, mamlakatlar miqyosida ham tengsizliklarning kuchayishi, chiqindilar hajmining oshishi 
va samarasiz ishlab chiqarish faoliyatlarining rag‘batlantirilishi natijasida resurslar taqchilligi kuchaymoqda. Bu 
esa atrof-muhit va inson salomatligiga jiddiy tahdidlar tug‘dirmoqda.

Iqlim o‘zgarishi, havoning ifloslanishi va resurslarning kamayishi kabi ekologik muammolarni hal etish uchun 
energiya samaradorligini oshirish va qayta tiklanadigan energiya manbalariga kengroq tayangan holda chora-
tadbirlar ko‘rish zarurIqtisodiy o‘sishda ekologik omillar ta’siri inson farovonligini yaxshilash va rivojlantirish, 
shuningdek, ekologik xavflarni kamaytirishga olib keladigan muhim mexanizm hisoblanadi.

Jumladan, O‘zbekiston Respublikasi Prezidentining 2022-yil 4-oktabrda qabul qilingan PQ-436-sonli 
“2030-yilgacha O‘zbekiston Respublikasining ‘Yashil’ iqtisodiyotga o‘tishiga qaratilgan islohotlar samaradorligini 
oshirish bo‘yicha chora-tadbirlar to‘g‘risida”gi qarori va 2019-yil 4-oktabrdagi PQ-4477-sonli “2019–2030-yillar 
davrida O‘zbekiston Respublikasining ‘Yashil’ iqtisodiyotga o‘tish strategiyasini tasdiqlash to‘g‘risida”gi qarori 
ushbu yo‘nalishdagi muhim dasturilamal sanaladi.

Bundan tashqari, O‘zbekiston Respublikasi Prezidentining 2023-yil 11-sentyabrda qabul qilingan PF-158-
sonli “O‘zbekiston – 2030” strategiyasi farmonida belgilangan 51-, 66- va 67-maqsadlarda “Yashil iqtisodiyot”ga 
o‘tish, qayta tiklanuvchi energiyadan foydalanish ko‘rsatkichlarini keskin oshirish, ekologik vaziyatni 
barqarorlashtirishga qaratilgan “Yashil makon” umummilliy loyihasini kengaytirish, shuningdek, Respublikada 
ekologik vaziyatni tubdan yaxshilash va inson hayotiga ta’sir o‘tkazuvchi ekologik muammolarni bartaraf etishga 
qaratilgan muhim qadamlar belgilangan.

Sohaga oid fikrlar tahlili
Ekologik iqtisodiyot tarmog‘ining asoschilari hisoblangan Robert Kostanza va German Deyli 1991-yilda 

shakllantirgan “Ekologik iqtisodiyot: fan va barqarorlikni boshqarish” (1989) nomli tadqiqot ishida ekologik 
iqtisodiyot tabiat va jamiyat o‘rtasidagi o‘zaro munosabatlar, biologik xilma-xillikni saqlash va tabiatni himoya 
qilishga qaratilgan iqtisodiy mexanizmlarni tadqiq etishga qaratilgan ilmiy soha sifatida tariflangan.

Jahon banki ma’lumotlariga ko‘ra, grafit, litiy va kobalt kabi raqamlashtirish uchun zarur bo‘lgan minerallarga 
bo‘lgan talab 2050-yilga borib 500 foizga o‘sishi mumkin. Rivojlanayotgan mamlakatlarda ortib borayotgan 
talab, agar ular qazib olingan foydali qazilmalarga qo‘shimcha qiymat qo‘sha olsa, resurslarga boy hududlar 
uchun rivojlanish imkoniyatlarini yaratadi. Bu esa qiymat zanjiri va boshqa tarmoqlarda samarali faoliyat yuritish 
hamda iqtisodiy diversifikatsiyani ta’minlaydi.

Pollin, R., Garret-Peltier, X., Xaynts, J. va Hendricks, B. fikriga ko‘ra, yashil o‘sish – bu tabiiy resurslardan 
barqaror tarzda foydalanishga asoslangan iqtisodiy o‘sish shaklini tavsiflovchi konsepsiyadir. Aslida, bu atama 
jahon miqyosida klassik sanoat iqtisodiy o‘sishiga muqobil konsepsiyani taqdim etish uchun tobora ko‘proq 
qo‘llanilmoqda. Bu esa taraqqiyotning haqiqiy hodisasi va ekologik xavfsizlik konsepsiyasi bo‘lgan yashil 
iqtisodiyot fenomenining shakllanishiga olib kelmoqda.1

1	 https://yashil-iqtisodiyot-taraqqiyot.uz

Li Xauellning fikricha, “Tabiiy ofatlarning tez-tez kuzatilishiga, aslida, atmosferani bulg‘ayotgan gazlar 
sabab bo‘lmoqda. Iqlim o‘zgarishiga tayyorlanmaslik esa jiddiy muammo sanaladi, chunki xalqaro hamjamiyat 
ayni damda ko‘proq iqtisodiyot masalalariga – budjet hajmi va uning qanday sarflanishiga – e’tibor qaratmoqda. 
Vaholanki, ekologik muammolarni hal etish uchun uzoq muddatli sarmoyalar talab qilinadi, shuningdek, 
infratuzilmani yangilash zarur.”2. 

“Yashil iqtisodiyot” atrof-muhitni, bioxilma-xillikni va ekotizim xizmatlarini saqlash, “yashil” ish o‘rinlarini 
tashkil etish imkoniyatini va qashshoqlik muammosini hal etishni ta’minlovchi barqaror taraqqiyot masalalarini 

qamrab oladi [1]. 
N. Maxmudov fikricha, tabiatning tabiiy qonunlari bilan hisoblashmaslik natijasida dunyoda “jigarrang” 

iqtisodiyot degan tushuncha shakllandi. Bugun “jigarrang” iqtisodiyotdan “yashil” iqtisodiyotga o‘tish insoniyat 
uchun hayot-mamot masalasidir. “Yashil” iqtisodiyot insonning tabiatga bo‘lgan munosabatini muqobillashtirish 
asosida atrof-muhit tozaligini, tabiiy resurslar va ishlab chiqarilgan mahsulotlardan samarali foydalanish orqali 
turmush darajasini yaxshilashga xizmat qiladi [2]. 

K. Daniekning fikricha, “yashil iqtisodiyot” iqtisodiyot va ekotizim o‘rtasidagi munosabatlardan iborat bo‘lib, 
tezkor barqaror rivojlanishning asosi hisoblanadi. Albatta, aksariyat ta’riflarda barqaror rivojlanish va yashil 
iqtisodiyot alohida ko‘rsatilgan bo‘lsa-da, ayrim nazariyalarda “yashil iqtisodiyot” barqaror rivojlanish bo‘yicha 
belgilangan maqsadlarga erishishga qaratilgan vosita sifatida tavsiflanadi [3]. 

 Iqlim o‘zgarishi, havo ifloslanishi va resurslarning kamayishi kabi ekologik muammolarni hal qilishda 
qayta tiklanadigan energiyadan foydalanishni ko‘paytirish bilan energiya samaradorligini oshirish choralarini 
birlashtirish. Atrof-muhit sifatini yaxshilash va iqtisodiy o‘sishni rag‘batlantirishda CO 2 emissiyasini kamaytirishda 
energiya choralari va qayta tiklanadigan manbalardan energiya samaradorligi muhim rol o‘ynashi mumkin3

“Yashil iqtisodiyot” tushunchasining hozirda keng tarqalgan, shuningdek, nisbatan to‘liq ta’rifi BMTning 
Atrof-muhitga oid dasturi (UNEP) tomonidan ishlab chiqilgan bo‘lib, unga ko‘ra “yashil iqtisodiyot” insonlar 
farovonligi va ijtimoiy tengligining yaxshilanishi, ekologik oid xavf-xatar va ekologik taqchillikni sezilarli darajada 
kamaytirishga olib keluvchi iqtisodiyot sifatida talqin etilgan.4

Ma’lumki, O‘zbekiston Respublikasida ham iqlim o‘zgarishi va atrof-muhit bilan bog‘liq turli xavf-xatarlarning 
yuzaga kelishi natijasida samarali, ekologik xavfsiz hamda resurs tejamkor iqtisodiyotni ta’minlash zaruriyati 
vujudga kelmoqda.

Xususan, sanoatlashtirish jarayonining jadallashuvi va aholi sonining ortishi iqtisodiyotning resurslarga 
bo‘lgan ehtiyojini sezilarli darajada oshirish bilan birga, atrof-muhitga salbiy antropogen ta’sirning kuchayishiga 
hamda issiqxona gazlari ajratmalarining ko‘payishiga sabab bo‘lmoqda.

Shu munosabat bilan, mamlakatda amalga oshirilayotgan tarkibiy o‘zgarishlarni chuqurlashtirish, 
iqtisodiyot tarmoqlarini modernizatsiya va diversifikatsiya qilish, shuningdek, barcha hududlarni ijtimoiy-
iqtisodiy rivojlantirish maqsadida amalga oshirilayotgan kompleks chora-tadbirlar tarkibiga “yashil iqtisodiyot” 
konsepsiyalarini joriy etish zaruriyati yuzaga keldi. Bu holat, o‘z navbatida, 2019–2030-yillar davrida O‘zbekiston 
Respublikasining “yashil iqtisodiyot”ga o‘tish strategiyasini tasdiqlash to‘g‘risidagi nizomning shakllanishiga 
asos bo‘ldi.5 

Fikrlar tahlili va ko‘rilayotgan natijalar.
Ekologik omil ta’sirida iqtisodiyotni barqaror rivojlantirish maqsadlari tarkibiga quyidagilar muhim ahamiyat 

kasb etadi: qashshoqlikni yo‘qotish, ochlikni tugatish, sog‘liq va farovonlikni ta’minlash, sifatli ta’lim, gender 
tengligi, toza suv va sanitariya, arzon va toza energiya, munosib ish o‘rinlari yaratish va iqtisodiy o‘sish, 
sanoatlashtirish, innovatsiyalar va infratuzilma rivojlanishi, tengsizlikni kamaytirish, barqaror shaharlar va qulay 
yashash joylarini yaratish, mas’uliyatli iste’mol va ishlab chiqarishni rivojlantirish.

2020-yilda AKT (axborot-kommunikatsiya texnologiyalari) sektorining CO₂ ekvivalenti 
emissiyasi 0,69 dan 1,6 gigatongacha baholandi, bu esa global issiqxona gazlari emissiyasining 
1,5–3,2 foizini tashkil etdi. Ushbu raqam raqamli iqtisodiyotning o‘sishi bilan ortishi kutilmoqda. 
Sun’iy intellekt va kriptovalyuta qazib olishning rivojlanishi alohida tashvish uyg‘otmoqda. Masalan, Bitcoin 
qazib olish 2015 va 2023-yillar oralig‘ida global energiya iste’molini taxminan 34 baravar oshirib, 121 TVt/soatni 
tashkil etdi. 2018 va 2022-yillar oralig‘ida 13 ta yirik ma’lumotlar markazi operatorlarining elektr energiyasi 
iste’moli ikki baravar ko‘paydi. Bu esa ushbu texnologiyalarning energiya va suv izlari bilan bog‘liq muammolarni 
hal qilish zarurligini ko‘rsatmoqda.

Iste’molchilar tobora ko‘proq ekologik toza mahsulotlar va kompaniyalar bilan shug‘ullanishga 
intilmoqda. Nielsen kompaniyasining 2019-yilgi hisobotida iste’molchilarning 81 foizi kompaniyalarning 
“atrof-muhitni yaxshilash dasturlarini amalga oshirishlari” o‘ta yoki juda muhimligini ta’kidlagan va 30 foizi 

2	 https://www.amerikaovozi.com/a/global-economic-risks/1583838.html
3	 https://www.nature.com/articles/s41598-024-73679-z
4	 https://www.unep.org/explore-topics/green-economy/why-does-green-economy-matter
5	 https://www.unep.org/explore-topics/green-economy/why-does-green-economy-matter

“ijtimoiy javobgarlik da’volarini bajargan mahsulotlar uchun ko‘proq to‘lashga tayyor” ekanini bildirgan. 
Bundan tashqari, boshqa bir tadqiqot natijalariga ko‘ra, Millennials va Generation Z vakillarining 90 foizi 
“kompaniyalar ijtimoiy va ekologik muammolarga yordam berish uchun faol harakat qilishlari kerak” deb 
hisoblaydi.

1 Patagonia 6 Dr. Bronner’s 11 Aspiration

2 Seventh Generation 7 Preserve 12 Avocado Green Mattress

3 A Good Company 8 Numi Organic Tea 13 Tablas Creek

4  New Belgium Brewing 9 Allbirds 14 MUD Jeans

5 Pela 10 tentree 15 Grove Collaborative
2023 yil uchun 15 ta ekologik barqaror kompaniya6

Elektron tijorat va raqamli chiqindilar muammosi
Elektron tijorat jadal sur’atlarda rivojlanmoqda. 2000-yilda onlayn xarid qiluvchilar soni 100 milliondan kam 

bo‘lgan bo‘lsa, 2021-yilda bu ko‘rsatkich 2,3 milliard kishiga yetdi. Ushbu o‘sish 2010-yildan 2022-yilgacha raqamli 
chiqindilarning 30 foizga oshishiga olib keldi va butun dunyo bo‘ylab raqamli chiqindilar hajmi 10,5 million tonnaga yetdi. 
Raqamli chiqindilar bilan noto‘g‘ri ishlov berish va utilizatsiya qilish, ayniqsa rivojlanayotgan mamlakatlarda 
ekologik tengsizlikni kuchaytirmoqda. Misol sifatida quyidagilarni keltirish mumkin:

Hisob-kitoblarga ko‘ra, AKT sektori 2020-yilda 0,69 dan 1,6 gigatongacha CO₂ chiqargan bo‘lib, bu global 
issiqxona gazlari emissiyasining 1,5–3,2 foizini tashkil etadi.

Grafit, litiy va kobalt kabi muhim minerallarga bo‘lgan talab 2050-yilga kelib 500 foizga oshishi mumkin.
Ma’lumot markazlari 2022-yilda 460 TVt/soat elektr energiyasini iste’mol qilgan, 2026-yilga kelib esa ushbu 

ko‘rsatkich ikki baravar oshishi prognoz qilinmoqda.
2010–2022-yillar davomida raqamli chiqindilar 30 foizga oshib, butun dunyo bo‘ylab 10,5 million tonnaga 

yetgan.
Rivojlangan mamlakatlarda bir kishi boshiga 25 kilogramm raqamli chiqindilar ishlab chiqarilmoqda, 

rivojlanayotgan mamlakatlarda bu ko‘rsatkich 1 kilogrammdan kam, kam rivojlangan mamlakatlarda esa atigi 
0,21 kilogrammni tashkil etadi.

2022-yilda raqamli chiqindilarning atigi 24 foizi rasmiy tarzda yig‘ilgan, rivojlanayotgan mamlakatlarda esa 
bu ko‘rsatkich atigi 7,5 foizni tashkil etdi.

Yarimo‘tkazgichlar soni 2001-yildan 2022-yilgacha to‘rt baravar oshgan, 5G tarmog‘i qamrovi esa 
2021-yildagi 25 foizdan 2028-yilga kelib 85 foizgacha oshishi kutilmoqda.

Narsalar interneti (IoT) qurilmalari soni 2023-yildagi 16 milliarddan 2029-yilga kelib 39 milliardgacha 
ko‘payishi prognoz qilinmoqda.

Bundan tashqari, biznes sohasida ham elektron tijorat savdosi sezilarli o‘sdi. 2016-yilda jahon bo‘yicha 
elektron tijorat savdosi hajmi 17 trillion dollarni tashkil etgan bo‘lsa, 2022-yilda 43 ta mamlakatda bu ko‘rsatkich 
27 trillion dollarga yetdi.7

   
Ekоlogik barqaror texnologiya kompaniyalari top 10. 2024-y.

6	 https://coryames.com/environmentally-friendly-companies/
7	 https://reliefweb.int/report/world/2024-digital-economy-report-shaping-environmentally-sustainable

Barqaror texnologiya kompaniyalari o‘zlarining iqlimga ta’sirini kamaytirish va atrof-muhitni muhofaza 
qilishda etakchilik qilmoqdalar va aniq harakatlar qilmoqdalar.

G-20 mamlakatlarida qishloq xo‘jaligi, iqtisodiy o‘sish va qayta tiklangan energiya o‘rtasidagi bog‘liqlik 
bo‘yicha olib borilgan tadqiqotlar 1990-2014 yillar davomida o‘zgaruvchilar o‘rtasidagi uzoq muddatli 
munosabatlarni aniqladi. Iqtisodiy o‘sish rivojlanayotgan G-20 mamlakatlarida CO2 emissiyasini sezilarli 
darajada oshiradi, qayta tiklangan energiyadan foydalanish esa atrof-muhit ifloslanishini kamaytiradi.

 

2014-yildan 2023-yilgacha dunyo bo‘ylab chiqarilgan yashil obligatsiyalarning umumiy qiymati, mamlakatlar 
bo‘yicha  top 11 (mlrd $)8

Iqtisodiy o‘sishga erishish uchun energiya global iqtisodiyotda atrof-muhit sifatiga ta’sir qiladigan funktsional 
holatda saqlanishi kerak. Issiqxona gazlari va CO 2 chiqindilari atrof-muhitni buzadi. Ekonomou va Halkos 
(2023) barqaror iqtisodiy o‘sish CO  2 emissiyasini cheklashi va energiya iste’moli tarkibida qayta tiklangan 
energiya ulushini oshirishi mumkinligini aniqladi .

Uglerodsiz iqtisodiyotga tez o‘tish mamlakatlar modellari va siyosatiga bog‘liq holda iqtisodiy oqibatlarga olib 
keladi. Yevropa Komissiyasining 2020 yil rejasi 2030 yilga kelib Yevro hududi va Yevropa Ittifoqi mamlakatlarida 
YaIMda −0,7% dan +0,55% gacha bo‘lgan kichik o‘zgarishlarni kutmoqda ( Pisany-Ferry 2021 ).

Mintaqalar boʻyicha YaIM va CO2 emissiyasi  

8	 https://www.statista.com/statistics/1284029/green-bonds-issued-worldwide-by-country



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

https://yashil-iqtisodiyot-taraqqiyot.uz78

YA S H I L  I Q T I S O D I Y O T  VA  TA R A Q Q I Y O T 2025-yil, aprel. № 3.
navbatdan tashqari son. 

  
YaIM o‘sishda davom etar ekan, chiqindilar miqdori pasaygan hududlar9

Amerika Qo‘shma Shtatlari                                                   Yevropa Ittifoqi

Yaponiya va Koreya                                              Avstraliya va Yangi Zelandiya

Balsalobre-Lorente va boshqalar. ( 2022 ) PIIGS mamlakatlarida EKC gipotezasini tasdiqladi va qayta 
tiklanadigan energiya CO 2 emissiyasiga salbiy ta’sir ko‘rsatishini aniqladi, xalqaro investitsiyalar esa atrof-
muhit degradatsiyasini oshiradi. Obiora va boshqalar. ( 2022 ) 44 mamlakatda iqtisodiy o‘sish va ekologik 
barqarorlikni tahlil qilib, rivojlangan mamlakatlarda xususiy sektor krediti CO 2 emissiyasini kamaytiradi, 
rivojlanayotgan mamlakatlarda esa emissiyani oshiradi. Ushbu tadqiqotlar iqtisodiy o‘sish, energiya iste’moli 

9	 https://www.iea.org/commentaries/the-relationship-between-growth-in-gdp-and-co2-has-loosened-it-

va ekologik barqarorlik o‘rtasidagi murakkab o‘zaro bog‘liqlikni ta’kidlab, moslashtirilgan siyosat aralashuvi 
zarurligini ta’kidlaydi10 

2030 yilda atrof-muhit izining o‘sish sur’ati 54,3% dan ko‘proqni tashkil etdi, shundan CF 85,4% ga 
oshishi kutilmoqda va umumiy MF asl qiymatdan ikki baravar ko‘p. Barqaror iqtisodiy o‘sishni ta’minlashda 
makroiqtisodiy siyosatni yanada takomillashtirish, iqtisodiyotni modernizatsiyalash sharoitida iqtisodiyotni 
barqarorlashtirish, milliy iqtisodiyotda tarkibiy o‘zgarishlar va diversifikatsiyalash yo‘nalishlarini kengaytirish 
kabi chora-tadbirlaming ahamiyati kattadir. Hozirda global biznes iqlim o‘zgarishining oldini olishga va atrof-
muhit Ifloslanishini kamaytirishga qaratilgan texnologiyalarni rivojlantirishga katta miqdordagi resurslarni 
yo‘naltirmoqda. Muqobil energiya manbalari-bu gidroenergetika, shamol energiyasi, quyoshenergiyasi, 
geotermal energiya, biomassa va suv toshqini energiyasidan Foydalanish orqali olinadigan qayta tiklanadigan 
energiya manbalari. Bu energiya manbalari neft, tabiiygaz,ko‘mir va uran rudasi kabi qazib olinadigan 
yoqilg‘ilardan farqli o‘laroq, tugamaydi,shuning uchun ular qayta tiklanadigan manbalar deb ataladi.  O‘zbekiston 
iqlim o‘zgarishi oldida eng zaif davlatlardan biri hisoblanadi,chunki mamlakat hududining 80 foizini o‘tloqlar va 
cho‘l hududlari egallaydi, shu sababli iqlim o‘zgarishi O‘zbekiston iqtisodiyotiga katta ta’sir ko‘rsatishi mumkin. 
50-yillarningboshidanbuyon mamlakatda o‘rtacha harorat global isish tezligidan ikki baravar ko‘tarildi. Hozirgi 
prognozlar ko‘rsatishicha, zarur yumshatish choralari ko‘rilmasa, 2050-yilga kelib mamlakatda o‘rtacha harorat 
1,8°-3,3° C gacha ko‘tariladi.  Iqlim o‘zgarishining oqibatlari Orol dengizining ekologik Halokatida allaqachon 
namoyon bo‘ldi. Tabiiy resurslardan oqilona foydalanish bo‘yicha qat’iy choralar ishlab chiqilmas ekan, metallar, 
bioyoqilg‘i, minerallar va boshqa resurslaming yillik iste’moli 85 mlrd. tonnadan 186 mlrd. tonnagacha ko‘payishi 
mumkin. Iqlim oʻzgarishining oldini olish uchun sarflanayotgan investitsiyalar aholi jon boshiga to‘g‘ri keluvchi yalpi 
ichki mahsulot ulushining 3,7%ga qisqarishiga olib kelgani holda resurslardan samarali foydalanish amaliyotini 
joriy etish ushbu yo‘qotishni qoplab ketishi mumkin. Misol uchun, Buyuk Britaniyada 2005-2010 yillarda maxsus 
dasturlar doirasida 7 mln. tonna chiqindi qayta ishlangan va ulardan ikkilamchi marta foydalanilgan. Bu esa 6 
mln. tonna issiqxona gazlarini atmosferaga chiqarish, 10 mln. tonna birlamchi materiallar va 10 mln. litr suvni 
tejash imkonini berdi. Ushbu sohada 8 700 nafar ishchi o‘rinlari yaratilgan. Ma’lumki, O‘zbekiston uglevodorod 
energiyasi – neft, gaz, ko‘mirdan foydalanish hisobiga har yili yalpi ichki mahsulotning kamida 4,5 foizini 
yo‘qotmoqda. Qolaversa, mamlakatdagi energiya ishlab chiqaruvchi quvvatlarning salkam yarmi eskirgan. 
Ularni tiklash yoki modernizatsiyalash katta mablag‘ni talab qiladi. Buning o‘rniga ham iqtisodiy, ham ekologik 
jihatdan samarali hisoblangan “yashil energetika”ga o‘tish ming chandon afzal. 

X U L O S A  V A  T A K L I F L A R
Xulosa qilib aytganda, ekologiyaga insoniyat tomonidan yetkazilayotgan zarar miqdori kun sayin ortib 

bormoqda. Ushbu muammoning oldini olish va uning salbiy ta’sirini kamaytirish barchamiz oldida turgan eng 
dolzarb vazifalardan biri sanaladi.

Shu bois, iqtisodiy o‘sishni rag‘batlantirish va atrof-muhit sifatini yaxshilash uchun eng avvalo ta’limga 
alohida e’tibor qaratish zarur. Ekologik barqarorlikni ta’minlash atrof-muhitga qarshi xatti-harakatlarni 
kamaytirish, energiya tejaydigan mahsulotlar va yashil texnologiyalarga investitsiyalarni rag‘batlantirish orqali 
amalga oshiriladi.

Bundan tashqari, toza energiyadan foydalanishni kengaytirish, atrof-muhitni muhofaza qilishni 
takomillashtirish va energiya iste’molining ekologik ta’sirini kamaytirish taklif etiladi.

Shu bilan birga, ekologik omillarni hisobga olgan holda iqtisodiy o‘sishga erishish uchun quyidagi vazifalarni 
bajarish maqsadga muvofiqdir:

texnologik jarayonlarni modernizatsiyalash;
ilg‘or xalqaro standartlarga asoslangan “yashil iqtisodiyot” mezonlaridan investitsiyalarni amalga oshirishda 

keng foydalanish;
xalqaro moliyaviy tashkilotlar bilan o‘zaro hamkorlikni yo‘lga qo‘ygan holda “yashil iqtisodiyot”ga o‘tish 

bo‘yicha chora-tadbirlarni ishlab chiqish;
xo‘jalik yurituvchi subyektlar faoliyatiga “yashil” vositalar va yondashuvlarni joriy etish.
Tabiiy resurslardan oqilona foydalanish va ulardan foydalanish samaradorligini oshirish mamlakat iqtisodiy 

imkoniyatlarini yanada kengaytirishga xizmat qiladi.

